
QORTI CIVILI
PRIM" AWLA

ONOR. IMHALLEF
JOSEPH AZZOPARDI

Seduta tad-29 ta' Ottubru, 2012

Citazzjoni Numru. 770/2002

Michael Cohen u David Formosa, fil-kwalita’ taghhom
rispettivament ta’ Sindku u Segretarju u ghan-nom tal-
Kunsill Lokali tal-Kalkara

_VS_

Awtorita’ ta’ Malta dwar I-Ambjent u |-Ippjanar u |-
Ministru tal-Intern u I-Ambjent Dr. Tonio Borg; u
b’digriet tad- 19 t’Awissu 2002 I-Onorevoli Joseph
Mizzi gie mholli jidhol fil-kawza in statu et terminis

[I-Qorti,

Rat i¢-Citazzjoni pprezentata fil-5 ta’ Lulju 2002 li permezz
tieghu l-atturi ppremettew:

llli I-Awtorita’ tal-Ippjanar, illum il-konvenuta Awtorita’ ta’
Malta dwar I-Ambjent u I-Ippjanar, permezz ta’ Local Plan,
maghruf bhala I-Grand Harbour Local Plan, approvat fil-11

ta’ Jannar 2002, iddecidiet li tawtorizza |-izvilupp ghall-bini
ta’ parti kbira mill-Wied tal-Kalkara, li jinsab fil-konfini tal-
Kunsill Lokali tal-Kalkara.

llli I-konvenut Ministru Tonio Borg approva d-decizjoni
mehuda mill-Awtorita’ tal-lppjanar minkejja l-oppozizzjoni
tal-Kunsill Lokali tal-Kalkara, tar-residenti tal-Kalkara u ta’
diversi ghaqdiet mhux governattivi.

llli I-Pjan ta’ Struttura ghall-Gzejjer ta’ Malta, approvat mill-
Parlament fl-1990, jipprovdi li:

“valleys will continue to be protected as important water
cachment areas” (RCO 28); u li

‘no physical development will normally be allowed on the
sides of valleys and especially on valley watercourses
except for constructions aimed at preventing soil erosion
and the conservation and management of water
resources” (RCO 29).

i fI-1998, I-Awtorita’ tal-lppjanar stess, kienet identifikat
il-wied tal-Kalkara bhala “site of scientific importance
(level 2) for reasons”, u konsegwentement il-wied kellu jigi
protett u ebda zvilupp ma jigi awtorizzat fih.

llli anke d-Dipartiment Ghall-Harsien tal-ambjent (illum
amalgamat bhala parti ntegrali mill-konvenuta Awtorita’ ta’
Malta dwar I-Ambjent u I-lppjanar) fittra lill-Awtorita’ tal-
Ippjanar tat-22 ta’ Mejju 2001, tenna li I-Wied tal-Kalkara
ghandu jigi konservat u ma jigix zviluppat.

llli d-decizjoni tal-konvenut li jippermettu I-izvilupp fil-Wied
tal-Kalkara tmur kontra I-ligi u kontra I-Pjan ta’ Struttura
approvat mill-Parlament.

llli inoltre I-izvilupp tal-bini propost ser ikollu impatt
negattiv kbir billi ser jegred pulmun ambjentali importanti
fil-Kottonera |i jservi wkoll ta’ lqugh naturali ghall-ilmijiet
tax-xita u konsegwentement ser izid ir-riskju ta’ gharar fil-
partijiet residenzjali tal-Kalkara.

[lli d-decizjoni tal-konvenuti ttiehdet bla ma segwew il-
proceduri u d-dispozizzjonijiet legali biex jinbidel il-Pjan ta’
Struttura.

Jghidu I-istess konvenuti ghaliex din il-Qorti m’ghandhiex:

1. Tiddikjara illi  d-decizjoni  taghhom i
jawtorizzaw l-izvilupp ghall-bini ta’ parti kbira mill-Wied tal-
Kalkara, kif fuq inghad, ittiehdet b’mod irregolari u bi ksur
tal-ligi u / jew bi ksur tal-Pjan Strutturali approvat mill-
Parlament;

2. Konsegwentement tiddikjara l-istess decizjoni
nulla u bla effett; u

3. Ghaldagstant tinibixxi  lill-konvenuti ~ milli
jawtorizzaw kwalunkwe zvilupp fl-imsemmi Wied tal-
Kalkara.

Bl-ispejjez kontra I-konvenuti ngunti ghas-subizzjoni.
Rat id-dikjarazzjoni mahlufa tal-atturi u |-lista tax-xhieda.

Rat in-nota tal-ec¢ezzjonijiet tal-Awtorita’ ta’ Malta dwar |-
Ambjent u |-lppjanar prezentata fil-11 ta’ Ottubru 2002 fejn
gie premess illi:

1. Il preliminarjament, dina [-Onorabbli Qorti
m’ghandhiex gurisdizzjoni u dan a tenur tal-provvediment
tal-Artikolu 469A tal-Kap 12;

2. llli subordinatament, u minghajr pregudizzju
ghas-suespost, l-atturi nomine kif ukoll [-intervenut fil-
kawza ghandhom jippruvaw I-interess §uridiku taghhom
f'dawn il-pro¢eduri;

3. lli fil-mertu, u minghajr pregudizzju ghas-
suespost, it-talbiet attrici huma nfondati fil-fatt u fid-dritt u
ghandhom jigu mi¢huda bl-ispejjez stante illi:

I L-unika decizjoni mehuda mill-Awtorita’
intimata hija I-approvazzjoni tal-Pjan Lokali maghruf bhala
I-Grand Harbour Local Plan;

. It-talbiet attrici m’humiex diretti kontra I-
validita’ o meno tal-Pjan Lokali li ghalih issir referenza fil-
premessi tac-Citazzjoni, izda dwar decizjoni i
allegatament ittiehdet mill-konvenuti |i ‘jawtorizzaw |I-
izvilupp ghall-bini ta’ parti kbira mill-Wied tal-Kalkara”, u
ghaldagstant I-ewwel u t-tieni talba ma jistghux jintlaqghu;

iii. lli t-tielet talba tal-Kunsill attur hija
generika u minghajr I-ebda bazi la uridika u langas
fattwali stante li anke meta wiehed jikkonsidra t-talba, u
¢joe’ dik li l-istess Awtorita’ intimata ghandha tinzamm
milli tawtorizza kwalunkwe 2zvilupp fil-Wied tal-Kalkara,
johrog car illi tali talba, fil-mertu qatt ma tista’ tintlaga’
stante |i tali talba la fiha parametri specifici, u
necessarjament u direttament timpingi fuq drittijiet li ma
jappartjenux la lill-intimata Awtorita’ konvenuta u langas
lill-Kunsill attur;

4, llli subordinatament, u minghajr pregudizzju
ghas-suespost, l-approvazzjoni minn naha tal-Awtorita’
konvenuta tal-Gjan Lokali maghrufa bhala |-Grand
Harbour Local Plan, li jinkludi |-area tal-Wied tal-Kalkara,
saret mill-istess Awtorita’ skond il-provvedimenti tal-Att 1
tal-1992 kif sussegwentement emendat, u in piena
osservanza tal-Ligijiet vigenti, u ghaldagstant, anke ghal
din ir-raguni, l-istess talbiet ghandhom jigu mi¢huda bl-
ispejjez, stante li huma nfondati fil-fatt u fid-dritt;

5. llli subordinatament, u minghajr pregudizzju
ghas-suespost, I-istess Awtorita’ konvenuta ghamlet dawk
l-istudji kollha li hija hasset li kienu necessarji gabel ma
waslet ghad-decizjoni taghha, kif ukoll hadet konjizzjoni
tal-varji osservazzjonijiet u presentazzjonijiet maghmula
kemm mill-Kunsill konvenut kif ukoll minn terzi persuni, u
ghaldagstant anke ghal din ir-raguni, I-istess talbiet
ghandhom jigu michuda bl-ispejjez, stante |li huma
nfondati fil-fatt u fid-dritt.

Rat id-dikjarazzjoni mahlufa tal-Awtorita’ ta’ Malta dwar |-
Ambjent u |-Ippjanar u I-lista tax-xhieda.

Rat nota tal-e¢cezzjonijiet tal-konvenut Ministru tal-Intern
u I-Ambjent pprezentata fil-21 t'Ottubru 2002, li permezz
taghha eccepixxa:

1. lli lI-ewwelnett |-Onorevoli Joseph Mizzi ma
jistax jintervjeni f'din il-kawza in statu et terminis bhala
attur izda bhala intervenut fil-kawza huwa jista’ jiehu biss
il-vesti ta’ konvenut. Ghalhekk I-intervent tal-imsemmi
Onorevoli Joseph Mizzi f'din il-kawza bhala attur, kif jidher
min-notament fuq [-att tac-Citazzjoni, huwa irritwali u
ghandu jigi revokat.

2. Subordinatament u minghajr pregudizzju
ghall-premess, in-nuqqas ta’ Jurisdizzjoni ta’ dina I-
Onorabbli Qorti illi tiehu konjizzjoni tat-talbiet kif proposti
f'din il-pro¢edura §enerali ghall-annullament ta’ att
amministrattiv, stante l-ezistenza ta’ mezzi ta’ rimedju
specjali provduti fl-Att dwar I-lppjanar illi jeskludu r-rikors
ghall-azzjoni ta’ judicial review’ generali fit-termini tal-
Artikolu 469A(4) tal-Kap 12.

3. Subordinatament u minghajr pregudizzju
ghall-premess, illi I-azzjoni hija karenti minn fondament
guridiku stante I-mankanza ta’ interess guridiku fl-atturi fil-
promozzjoni tal-azzjoni.

4. Subordinatament u minghajr predudizzju
ghall-premess, illi I-esponent ma wettaq ebda irregolarita
jew illegalita’ kif allegat fi¢-Citazzjoni u ghalhekk ma hemm
ebda radguni valida fil-ligi biex I-agir tieghu jigi annullat jew
dikjarat bhal li huwa minghajr effett.

5. Subordinatament u minghajr predudizzju
ghall-premess, illi t-tielet talba fi¢-Citazzjoni illi permezz
taghha qieghed jintalab I-hrug ta’ inibizzjoni assoluta u
perpetwa ta’ “kwalunkwe zvilupp” fil-Wied tal-Kalkara, ma
ssegwix mill-premessi u mit-talbiet I-ohra fi¢-¢itazzjoni u in
kwantu titlob I-implimentazzjoni ta’ mizura amministrattiva,

tmur oltre l-istess gurisdizzjoni tal-Qrati u ghandha tigi
michuda.

Salvi e¢cezzjonijiet ohra.

Rat id-dikjarazzjoni mahlufa tal-Ministru tal-Intern u I-
Ambjent u I-lista tax-xhieda.

Rat id-digriet tad-19 ta’ Awissu 2002 li permezz taghha
gie awtorizzat jintervjeni fil-kawza [-Onorevoli Joseph
Mizzi;

Rat il-verbali tas-seduti li saru quddiem il-perit legali;

Rat ir-rapport tal-perit legali Dottor Vincent Galea bl-
assistenza tal-espert tekniku [-A.l.C. Alan Saliba li gew
nominati biex jirrelataw dwar it-talba attrici wara li jiehdu
konjizzjoni tal-e¢cezzjonijet tal-konvenuti, liema rapport
gie debitament manhluf;

Rat il-verbal tas-seduta tas-7 ta’ Mejju 2012 fejn il-kawza
giet differita ghas-sentenza;

Ikkunsidrat;

[lli kif jidher mill-att promotur [-attur nomine ged jitlob
dikjarazzjoni li d-decizjoni msemmija fi¢c-Citazzjoni i
permezz taghha gie awtorizzat l-izvilupp imsemmi giet
mehuda irregolarment u allura tigi dikjarata nulla.

lIli ghal ragunijiet ¢ari I-Qorti se tiehu konjizzjoni tal-ewwel
ectezzjoni tal-Awtorita’ konvenuta, u cjoe’ dik li I-istess
Qorti m’ghandhiex gurisdizzjoni tisma’ u tiddeciedi I-kawza
ai termini tal-Artikolu 469A tal-Kap. 12 tal-Ligijiet ta’ Malta.
Qabel xejn il-Qorti tghid li ma hemmx dubju li I-kawza
odjerna ged issir ai termini ta’ dan l-artikolu. Infatti s-sub
in¢iz (2) ta’ dan l-artikolu jghid li I-ghemil amministrattiv
li jista’ jigi attakkat skond l-artikolu in kwistjoni jinkludi
permess ... li jsir minn awtorita’ pubblika’.

lIli ghall-ahjar intendiment tal-kawza I-iter li wassal ghall-
kawza nnifisha kif sewwa spjega I-perit legali kien dan:

(i) Lejn l-ahhar tas-snin tmenin (1980) u I-bidu
tas-snin disghin (1990), permezz tal-'Pjan ta’ Struttura
ghall-Gzejjer ta’ Malta’, il-Parlament Malti kien fassal pjan
sabiex eventwalment jigu zviluppati partijiet mill-gzejjer
taghna, fosthom gewwa I-Wied tal-Kalkara;

(ii) Fid-dawl ta’ tali Pjan |-Awtorita’ mharrka
kienet, matul iz-zminijiet u fi stadji diversi, bdiet il-
makkinarju taghha sabiex tattwa tali Pjan ta’ Zvilupp u
tintraprendi xi zviluppi delinejati fl-istess Pjan ta’ Struttura
ghall-Gzejjer ta’ Malta;

(iii) Fost diversi zoni, kien hemm parti mill-Wied
tal-Kalkara Ii kellu jigi zviluppat, in parti, fZona
residenzjali;

(iv) Ghal tali fini I-Awtorita’ mharrka fl-24 ta’ April,
2001 kienet harget il-“Kalkara Valley Replanning Exercise.
Grand Harbour Local Plan. Public Consultation Dratft.
Proposed Amendment to Policy GKO03 ‘Residential
Development in Kalkara u stiednet lill-pubbliku biex
Jaghmel osservazzjonijiet dwar dan l-aspett, u ¢joe’ sabiex
il-pubbliku in generali jaghmel kummenti dwar I-izvilupp fil-
Wied tal-Kalkara;

(v) lI-Kunsill Lokali tal-Kalkara kien ghamel xi
osservazzjonijiet u wkoll kien hemm laqgha bejn
rapprezentanti tal-Awtorita’ mharrka u I-Kunsill Lokali tal-
Kalkara;

(vi) Eventwalment, fil-11 ta’ Jannar, 2002 |-
Awtorita’ mharrka, tramite [-Planning Authority Board,
iddiskutiet id-dokument Ii kien inhareg fl-24 ta’ April, 2001
u approvatu, b’certu emendi;

(vii) L-izvilupp kien jikkomprendi, inter alia, bini ta’
terraced houses u anke ta’villa;

(viii) Fil-5 ta’ Lulju, 2002, kontestwalment ma’ I-
intavolar tal-prezenti azzjoni, |-Kunsill Lokali tal-Kalkara
talab biex jinhareg mandat ta’ inibizzjoni sabiex jinibixxi

lill-Awtorita’ ta’ Malta dwar I-Ambjent u I-Ippjanar milli
tattwa |-izvilupp propost fil-Wied tal-Kalkara;

(ix) ll-mandat gie trattat fl-udjenza tal-24 ta’ Lulju,
2002 u b'digriet datat 30 ta’ Lulju, 2002, din il-Qorti,
diversament presjeduta, cahdet it-talba tal-Kunsill Lokali
rikorrenti, bl-ispejjez a karigu tieghu;

(x) Ghalhekk ghad jifdal Ii jigi determinat il-mertu
tad-domanda attrici mressqa kontestwalment mal-mandat
imsemmi fejn il-Kunsill Lokali ged jittenta jimpunja d-
decizjoni tal-Awtorita’ mharrka datata 11 ta’ Jannar, 2002
bil-ghan originali li jwaqqaf I-izvilupp propost;”

[l kif ukoll irrimarka I-perit legali |-Artikolu 469A jaghti il
persuna li tixtieq taghmel dan l-opportunita’ li jitlob it-
thassir ta’ ghemil amministrattiv kif definit fl-istess artikolu
ghalkemm il-Qrati taghna kienu gja’ diversi drabi li kellhom
il-poter jissindikaw id-diskrezzjoni amministrattiv ferm
gabel gie fis-sehh dan l-artikolu. (vide sentenza tal-Qorti
tal-Appell fl-ismijiet “Avv. Dottor Francesco Masini vs
Wilfred Podesta” (21 ta’ April 1961).

llli una volta saret il-legizlazzjoni msemmija, naturalment
iI-Qrati gew marbuta fil-parametri li I-ligi tipprovdi ghal dan
l-istharrig ta’ ghemil amministrattiv. |s-sub-inciz (4) ta’ dan
l-artikolu jghid infatti illi:

“ld-dispozizzjoni ta’ dan I-artikolu m’ghandhomx japplikaw
meta |I-mod ta’ kontestazzjoni jew ta’ ksib ta’ rimedju dwar
Xi att amminstrattiv partikolari quddiem Qorti jew Tribunal
Jigi provdut dwaru fxi ligi ohra.”

lIli huwa maghruf |i skond I-Att numru | tal-1992 twaqqaf
Bord imsemmi Bord tal-Appell tal-lppjanar li ghandu fost
affarijiet ohra kompetenza |i jisma’ u jiddeciedi appelli
maghmula minn min ikun ihossu aggravat minn
decizjonijiet tal-Aworita dwar kull haga ta’ kontroll tal-
izvilupp. ld-decizjonijiet tal-Bord imsemmi huma finali hlief
ghall-kwistjonijiet ta’ ligi li jistghu jigu appellati quddiem il-
Qorti tal-Appell.

“15. (1) Bla hsara ghall-artikolu 32A(4) u ghall-artikolu
47(4), il-Bord ta’ Appell ikollu gurisdizzjoni li:

... omissis ...

(d) li jisma’ u jiddeciedi appelli interposti minn terzi persuni
interessati minn decizjoni tal-Awtorita’ dwar kull haga ta’
kontroll tal-izvilupp, b’dan illi:

... OMissis ...

(i) kunsill lokali li fil-lokalita’ tieghu jkun qed jigi propost li
jsir I-izvilupp ghandu dejjem jitgies ghall-fini u ghall-effetti
kollha tal-ligi li huwa terza persuna interessata basta Ii dak
il-kunsill ikun ghamel sottomissjonijiet bil-miktub skond |-
artikolu 32(5) u li jagixxi fl-interess tal-lokalita’;

54. llli hawnhekk issir referenza ghall-Artikolu
32(5) tal-istess Att illi jispecifika dan:

32. (6) Kull persuna tista’, ghal ragunijiet imsejsa fuq
kwistjonijiet rilevanti ta’ ppjanar, taghmel sottomissjonijiet
fejn toggezzjona kontra xi zvilupp. Dik |-oggezzjoni
ghandha ssir bil-miktub u ghandha jkun fiha espozizzjoni
motivata ghaliha, u ghandha tasal ghand [|-Awtorita’ fi
Zmien hmistax-il jum mill-pubblikazzjoni tal-avviz imsemmi
fis-sub-artikolu (4) ta’ dan I-artikolu, b’dan illi I-Awtorita’
tista’ fkaz ta’ progetti kbar testendi I-imsemmi perjodu
ghal tletin gurnata u fdan il-kaz ghandha taghti avviz ta’
tali estensjoni fl-imsemmija pubblikazzjoni. Dak iz-Zmien
jJista’ jitqassar ghal sebat ijiem fkazijiet urgenti Kif jista’ jigi
ndikat fil-pubblikazzjoni. L-Awtorita’ ghandha tikkonsidra
u tiddeciedi dwar l-oggezzjoni. Kull persuna i tkun
ghamlet oggezzjonijiet bil-miktub ghall-izvilupp kif inghad
hawn fuq ghandha tigi nformata mill-Awtorita’ jew mill-
Kummissjoni, skond kif ikun il-kaz, meta jkunu gew
pprezentati pjanti godda, jekk dan ikun il-kaz, u dik il-
persuna ghandha tigi mistiedna biex tkun prezenti ghal-
laqgha tal-Awtorita’ jew tal-Kummissjoni meta dik |-
applikazzjoni tigi diskussa;

55. llli dan il-precéitat sub-in¢iz a sua volta jirreferi
ghas-sub-inciz (4) tieghu li jipprovdi hekk:

32. (4) L-Awtorita’ ghandha, ghas-spejjez ta’ min japplika,
tara li I-proposta u |-isem ta’ min japplika jigu pubblikati fl-
istampa lokali u mxandra b’awviz fis-sit.  L-Awtorita’
ghandha tkun responsabbli li twahhal avviz fis-sit u |-
applikant ghandu jkun responsabbli li jizgura li l-avviz
Jibga’ mwahhal ghal perjodu ta’ ghoxrin jum mid-data li |-
avviz jigi hekk imwahhal. Kopja ta’ kull applikazzjoni u
pjanta relattiva li turi fejn jinsab is-sit ghandhom jigu
notifikati mill-Awtorita’ lill-kunsill lokali li fil-lokalita’ tieghu
Jkun qed jigi propost li jsir I-izvilupp. F’kaz ta’ progetti kbar
applikazzjoni tieghu fdik il-manjiera ohra li hija jidhrilha
xieraq. ll-Ministru jista’ jippreskrivi metodi ohra biex
tinghata pubblicita’ lill-applikazzjoni apparti dawn ta’ hawn
aktar gabel.

56. llli ta’ min jirrileva illi I-Artikolu 15, senjatament
il-paragrafu (iii) tieghu fuq citat, gie ntrodott bl-Att XXI ta’ I-
2001, filwaqt li s-sub-inc¢izi (4) u (5) ta’ I-Artikolu 32
issostitwew il-precedenti sub-inc¢izi (4) u (5) qabel
ezistenti. Dawn id-dispozizzjonijiet, ilkoll dahlu fis-sehh fl-
1 ta’ Frar, 2002 permezz tal-Avviz Legali 20 tal-2002.”

i kif sewwa rrimarka I-perit legali peress |Ii I-att
amministrattiv in kwistjoni sar fJannar 2002 allura [-ligi
applikabbli ghal dan il-kaz hija dik in vigore dakinhar kif
mghallem mill-Pacifici Mazzoni (Vol I. pagna 118) — ¢’
elementare e logivo che ogni leggge essendo regola ed
avendo per officio il comandare o il proibire non puo
disporre che per I’ avvenire ... kif ukoll ‘non deve
attribuire alla legge effetto retroattivo se non risulti nella
maniera piu chiara e certa, dovendosi nel dubbio
escludere.’

i I-ligi in kwistjoni fl-2002 kienet tghid hekk:

15. (1) ll-Bord ta’ Appell ikollu gurisdizzjoni —

(@) i jisma’ u jiddeciedi appelli maghmula minn min
ihossu aggravat b’decizjoni tal-Awtorita’ tal-lppjanar dwar
kull haga ta’ kontroll tal-izvilupp, inkluz it-twettiq ta’ dak il-
kontroll:

Izda dak [l-appell jista’ jsir biss mill-applikant jew minn
terza persuna li tkun ghamlet xi kummenti meta tkun giet
pubblikata |-applikazzjoni ghall-ghemil ta’ zvilupp u
m’ghandu jkun hemm ebda appell minn terza persuna
minn decizjonijiet dwar kontroll ta’ zvilupp dwar xi zvilupp
li jkun specifikament awtorizzat fi pjan ta’ zvilupp
approvat.

(b) li jiddeciedi kull haga riferita lilu taht |-artikolu 27 ta’
dan I-Att;

(c) Ii jaghmel rakkomandazzjonijiet u jaghti pariri lill-
Kabinett dwar kull proposta ta’ zvilupp minn xi dipartiment
Jew agenzija tal-Gvern meta d-dipartiment jew agenzija
tkun ikkontestat id-decizjoni tal-Awtorita’ dwar dik il-
proposta.”

i filwaqt Ii [-artikolu 32 kien jghid illi:

“32. (1) Kull min jixtieq jaghmel zvilupp, li ma jkunx zvilupp
li ghalih permess huwa moghti fordni dwar zvilupp u li jsir
skond id-dispozizzjonijiet ta’ dak I-ordni, ghandu japplika
lill-Awtorita’ ghal permess ghal zvilupp, b’dak il-mod, fdik
il-forma u moghtija dik I-informazzjoni li |-Awtorita’ tista’
tippreskrivi.

(2) Kulhadd jista’ wkoll japplika lill-Awtorita’ sabiex jigi
deciz jekk proposta tikkostitwix zvilupp u tehtiegx permess
ghal zvilupp.

(3) Min japplika ghal permess ghall-izvilupp ghandu
jJiccertifika lill-Awtorita’ li huwa s-sid tal-art jew li avza lis-
sid bl-intenzjoni i japplika b’ittra registrata Ili I-Awtorita’
tkun irceviet kopja taghha.

Pagna 11 minn 13
Qrati tal-Gustizzja



Kopja Informali ta' Sentenza

(4) L-Awtorita’ ghandha, a spejjez ta’ min japplika, tara i I-
proposta u l-isem ta’ min japplika jigu pubblikati fl-istampa
lokali u mxandra b’avviz fuq il-post.

(5) Kull persuna tista’, ghal ragunijiet imsejsa fuq
kwistjonijiet rilevanti ta’ pjanar, tilmenta u toggezzjona
kontra xi zvilupp. Dik I-oggezzjoni ghandha ssir bil-miktub
u jkun fiha espozizzjoni motivata ghaliha, u ghandha tasal
ghand I-Awtorita’ fi Zmien hmistax-il jum  mill-
pubblikazzjoni tal-avviz imsemmi fis-sub-artikolu (4) ta’
dan l-artikolu. Dak iz-zZmien jista’ jitqassar ghal sebat
ijiem fkazijiet urgenti Kif jista’ jigi indikat fil-pubblikazzjoni.
L-Awtorita’ ghandha tikkonsidra u tiddeciedi dwar |-
oggezzjoni.”

llli kif irrelata |-perit qudizzjarju I-Qrati taghna irritenew li
dan [-artikolu kien ifisser li kull persuna u allura anke
kunsill lokali seta’ jappella minn decizjoni dwar proposta
ta’ zvilupp. Dwar dan gew imsemmija tlett sentenzi, u
cjoe’, “Austin Attard Montaldo vs Chairman tal-
Awtorita’ tal-lppjanar” deciza mill-Qorti tal-Appell fl-20
ta’ Awissu 1996 mill-Qorti tal-Appell u “Charles Camilleri
vs Awtorita’ ta’ Malta dwar I-Ambjent u I-lppjanar” u
“Kunsill Lokali Birzebbuga vs Awtorita’ ta’ Malta dwar
I-Ambjent u |-lppjanar” decizi t-tnejn fis-7 ta’ Lulju 2004
mill-Prim’ Awla tal-Qorti Civili.

lIli ghalhekk huwa ¢ar ghall-Qorti illi [-attur nomine kellu a
dispozizzjoni tieghu appell kif imsemmi izda dan ma giex
utilizzat u minflok giet intavolata din il-kawza. [l-Qorti
tagbel ukoll mal-konkluzjoni tal-perit legali illi [|-attur
nomine ma gab ebda raguni ghala dan ma ghamlux (ara
s-sentenza fl-ismijiet “Bunker Fuel Oil Company Ltd vs
Paul Gauci” — Qorti tal-Appell 6 ta’ Mejju 1998) u
ghalhekk ma hemmx triq ohra ghall-Qorti hlief li tilga’ I-
ewwel eccezzjoni tal-Awtorita’ konvenuta ai termini tas-
sub-inciz 4 tal-Artikolu 469A.

Ghal dawn il-motivi |-Qorti tilga’ l-ewwel eccezzjoni
tal-Awtorita’ konvenuta u tiddikjara li ma ghandhiex
kompetenza tisma’ u tiddeciedi |-kawza u ghalhekk
tillibera lill-konvenuti mill-osservanza tal-gudizzju.

L-ispejjez tal-kawza jithallsu mill-attur nomine filwaqt
li l-intervenut fil-kawza ghandu jhallas Il-ispejjez
tieghu.

Mogqgrija.

< Sentenza Finali >

